
LXXIII. 1Caesar ab superioribus consiliis depulsus
omnem sibi commutandam belli rationem existi-
mauit. 2Itaque, uno tempore praesidiis omnibus de-
ductis et oppugnatione dimissa coactoque in unum:
locum exercitu, contionem apud- milites habuit hor-
tatusque est ne ea quae accidissent grauiter ferrent
neue his rebus terrerentur multisque secundis proeliis
unum aduersum et id mediocre opponerent. 3Haben-
dam Fortunae gratiam, quod Italiam sine aliquo
uulnere cepissent, quod duas Hispanias bellicosissi-
morum hominum peritissimis atque-exercitatissimis
ducibus pacauissent, quod finitimas frumentariasque
prouincias in potestatem redegissent ; denique recor-
dari debere qua felicitate inter medias hostium classes
oppletis non solum portibus, sed etiam litoribus om-
nes incolumes essent transportati. 4Si non omnia cade-
rent secunda, Fortunam esse industria subleuandam.

Quod esset acceptum detrimenti cu1usu1s potius
quam suae culpae debere trlbuﬁocum se aequum VD2 +.0Lcue
ad dimicandum dedisse, potitum se esse hostium OJ\,LL(LL ;

castris, expulisse ac superasse pugnantes. Sed siue
ipsorum perturbatio siue error aliquis siue etiam For-
tuna partam iam praesentemque uictoriam interpel-
lauisset, dandam omnibus operam ut acceptum in-
commodum uirtute sarciretur. *Quod si esset factum,
futurum ut detrimentum in bonum uerteret, uti ad
Gergouiam accidisset, atque el qui ante dimicare ti-
muissent ultro se proelio offerrent. .

